
PSYCHOLOGICAL CHARACTERISTICS OF STUDENTS LEARNING A FOREIGN LANGUAGE 

Annotation  

This article describes the psychological characteristics of students learning a foreign language, the specific psychological characteristics 

of students who have mastered a foreign language, and the psychological factors affecting foreign language learning. 

ПСИХОЛОГИЧЕСКИЕ ХАРАКТЕРИСТИКИ СТУДЕНТОВ, ИЗУЧАЮЩИХ ИНОСТРАННЫЙ ЯЗЫК 

Аннотация 

В данной статье описаны психологические особенности студентов, изучающих иностранный язык, особенности 

психологических особенностей студентов, освоивших иностранный язык, а также психологические факторы, влияющие на 

изучение иностранного языка. 

Ключевые слова: Иностранный язык, возрастной период, педагог, психолингвистика, память, мышление, культура, языковая 

компетентность. 

 

TALABALARNING CHET TILINI O‘RGANISHINING PSIXOLOGIK JIHATDAN O‘ZIGA XOSLIGI 

Annotatsiya 

Mazkur maqolada talabalarning chet tilini o‘rganishining psixologik jihatdan o‘ziga xosligi, chet tilini o‘zlashtirgan talabalarning o‘ziga 

xos psixologik xususiyatlari, chet tilini o‘rganishga ta’sir etuvchi psixologik omillar yoritilgan. 

Kalit so‘zlar: Chet tili, yosh davri, pedagog, psixolingvistika, xotira, tafakkur, madaniyat, lingvistik kompetensiya. 

 

Kirish. Mamlakatimizda oliy ta’lim tizimining barcha 

turlari, jumladan, oliy malakali ilmiy va ilmiy-pedagog kadrlar 

tayyorlash tizimini tubdan isloh qilish bo‘yicha aniq maqsadli 

ishlar amalga oshirilib kelinmoqda. Mamlakatimizda xorijiy 

tillarni o‘rgatishni ommalashtirishni yangi bosqichga olib chiqish 

va sohani rivojlantirish uchun tizimli ishlarni tashkil etish, 

ulg‘ayib kelayotgan yosh avlodni har tomonlama barkamol qilib 

tarbiyalash, buning uchun barcha shart-sharoitlarni yaratishga 

katta e’tibor qartatilmoqda. 

O‘zbekiston kelajagi bo‘lgan yoshlar har tomonlama aqliy 

rivojlanishi uchun zarur bo‘lgan bilimlarni, shu bilan birgalikda 

chet tillarini o‘zlashtirishda, psixologik yondashuvlar, amaliy 

psixologik mashqlar asosida dars mashg‘ulotlarni boyitib borishni 

talab qilinmoqda. Shu boisdan, turli soha mutaxassislari o‘z ona 

tilini mukammal bilish bilan bir qatorda, bir nechta xorijiy tillarni 

bilishi va muloqot qila olishi maqsadga muvofiq. 

Mamlakatimizda amalga oshirilayotgan ta’lim islohotlari 

jarayonida professor-o‘qituvchi faoliyatiga qo‘yiladigan talablarda 

ular ham xorijiy tillarni bilishi talabi qo‘yilgan. Shu boisdan 

ta’lim jarayonida o‘qituvchi faoliyatining individual-psixologik va 

ijtimoiy-psixologik xususiyatlarini hisobga olgan holda katta 

yoshdagi professor-o‘qituvchilarga xorijiy tillarni o‘qitish tizimi 

yo‘lga qo‘yilmoqda.  

Chet tilini o‘rganishning va uni o‘rgatishning psixologik 

o‘ziga xosligi chet tildagi matnni idrok etish, chet tilidagi 

so‘zlarni xotirada saqlash bilan talabalar o‘zga tillarni 

o‘zlashtirish jarayonida ularning o‘zga tildagi tafakkuri kengayib 

borishini ta’minlashning psixologik jihatlarini bilishni talab qiladi. 

Ta’lim muassasalarida xorij tillarni o‘zlashtirish jarayoni talaba 

yoshlarning psixologik xususiyatlari, aqliy taraqqiyotining 

psixologik qonuniyatlaridan xabardor bo‘lishi, talabaning 

psixologik taraqqiyotiga faol ta’sir qiluvchi omillarni o‘rganish 

ular bilan bo‘ladigan munosabatlar uchun zarur psixologik 

ma’lumotlarni o‘z ichiga oladi.  

Chet tillarini o‘rganish jarayonida albatta shaxsni yosh 

psixologik xususiyatlari farq qiladi. Ta’lim muassasalarining 

barcha qatlamlarida xorijiy tillarga bo‘lgan qiziqish va o‘qitish 

tizimlarini kuchaytirishga oid o‘quv mashg‘ulotlari, darslik va 

o‘quv qo‘llanmalar amaliyotda qo‘llanilib kelmoqda. Shunday 

bo‘lsada, ta’lim muassasalarida pedagog kadrlar uchun va talaba 

yoshlar o‘rtasida yangi zamonaviy ilg‘or tajribalar ya’ni 

psixologik nuqtai nazardan qaraganda psixolingvistik bilimlar 

zarurati seziladi.  

Psixolog olimlarning fikrlariga e’tibor bersak, ular 

bolalarda til o‘rganishga tabiiy moyillikni bolalik davrdan 

boshlanishini aytib o‘tadi. Chunki, ularda taqlid qilish va yangi 

so‘zlarni tezlik bilan eslab qolish qobilyatlari aynan shu bolalik 

davrdan boshlanishini bilamiz.  

Rus psixologi L.S.Vigotskiy bolaning psixik 

rivojlanishida tashqi-muhitning rolini va bolani muhit bilan 

effektiv munosabatini, ta’lim bilan rivojlanishining o‘zaro 

munosabatlari, murakkab psixik funksiyalar ta’lim jarayonida 

shakllanishini, aktual taraqqiyot bosqichida mustaqil faoliyatni 

yaqin taraqqiyot bosqichi asosida bo‘linishini, psixik taraqqiyot 

qarama-qarshilik, ziddiyatlaridan iborat ekanligini ko‘rsatib 

berdilar[1]. 

Yapon olimi Masaru Ibuka esa, bola hali onasining 

qornida bo‘lganida rivojlana boshlaydi: u mumtoz musiqaga 

munosabat bildiradi, rasm ko‘rgazmasiga borganida onasi 

tomonidan qabul qilingan ijobiy his-tuyg‘ularni sezadi -degan 

fikrlarini bildirgan [2].  

Bola rivojlanishining biogenezatsiya va 

sotsiogenizatsiyasi muammosida A.S.Makarenko ham o‘z 

fikrlarini bildirgan. U jamoada o‘zaro munosabatlar, bola shaxsini 

loyihalash, faoliyat motivlarini bola faoliyatidagi ahamiyati kabi 

qator masalalarini o‘rgandi va undan amaliyotda foydalandi. 

Demak, psixolog olimlar fikrlarida ma’lum bo‘ldiki, bolaga ta’lim 

berishda, nimanidir o‘rgatishda ham uning psixikasini o‘rganish, 

bolaning individual psixologik xususiyatlarini hisobga olish, bir 

qator tamoyillar – qoidalarga tayanishimiz lozim ekan. 

Talabalar oliy ta’lim muassasalariga faqat qoida va 

testlarni yodlash orqali emas, balki til ko‘nikmalarini 

o‘zlashtirgan holda o‘qishga kirmoqda. Bunday talaba bilan 

shug‘ullanish o‘qituvchiga ham yengillik yaratadi. Pedagog 

talabada mazkur ko‘nikmalarni rivojlantirishga emas, balki 

takomillashtirishga ko‘proq e’tibor qaratilishi lozim. O‘z 

navbatida, talabalar ham mutaxassislik fanlarini qiyinchiliksiz, 

mustaqil bemalol o‘zlashtirishga qaratilgan innovatsion 

mashg‘ulotlarni boyitish lozim. 

Talaba yoshlarga fan bo‘yicha bilim, ko‘nikma va malaka 

berishning o‘zi yetarli emasligi, balki hosil qilingan 

tushunchalarni turli vaziyatlarda amaliy qo‘llash layoqatini 

shakllantirish zarurligi ayon bo‘lmoqda. Jahonda oliy ta’lim 

muassasalari o‘rtasidagi raqobat kurashi va “TOP” reytinglar 

yuritilishi oliy ta’lim muassasalari raqobatbardoshligini 

oshirishning marketing strategiyalaridan samarali foydalanish 

bo‘yicha izlanishlar olib borish dolzarbligi malakali xorijiy tillarni 

yaxshi o‘zlashtirgan kadrlar bilan ta’minlashni talab qiladi.  

Har qanday xorijiy tillarini o‘rganayotgan talaba 

yoshlarni fikrlash doirasi o‘zgarib boradi va talaba yoshlar 

fikrlashi kengayib borishi, uning ijodkorligini oshirish maqsadga 

muvofiqdir. Biroq o‘z millatimiz qadriyatlaridan voz kechmagan 

holda bu jihatlarni an’anaviy metodlar bilan uyg‘unlashtirish juda 

o‘rinlidir. Buning isboti sifatida Professor Jamol Jalolov fikrlarini 

olishimiz mumkin, chet tili o‘qitish metodi deyilganda, chet tili 

o‘rgatishning amaliy, umumta’limiy, tarbiyaviy va 

rivojlantiruvchi maqsadlariga erishuvni ta’minlovchi muallim va 

o‘quvchi faoliyatining majmuasi tushuniladi [3]. 

Hozirda chet tillarini o‘rganishda qo‘yilgan talablar 

ilgarigidan tubdan farq qiladi. Yozish, o‘qish, tinglab tushunish, 

gapirish, so‘z boyligi va grammatik salohiyat kabi ko‘nikmalarga 

ega bo‘lish har bir xorijiy til savodxoni uchun qat’iy talabga 

aylanib ulgurdi. Bunday vaziyatda, biz xorijiy til o‘qituvchilari 

zimmasida kompleks bilim yig‘indisini shakllantirishda talaba 

yoshlarning ehtiyoj va imkoniyatlarini hisobga olish, ularni 

qo‘llab-quvvatlash, do‘stona muhit yaratish va shu bilan 

birgalikda muqobil masofani saqlagan holda ularga yo‘lboshchi 

bo‘lishdek mas’uliyatli va qiyin vazifa turibdi. 

Bizga ma’lumki, chet tillarini o‘qish uchun xorij 

davlatlariga borish, jahon tsivilizatsiyasi yutuqlaridan boxabar 

bo‘lish, xalqaro uchrashuv va shartnomalar imzolashda muloqot 

layoqatiga ehtiyoj sezila boshladi.  

Mamlakatimizning istiqboli bugun yosh avlodimiz 

qanday tarbiya topishiga, qanday ma’naviy fazilatlar egasi bo‘lib 

voyaga yetishiga, farzandlarimizning hayotga nechog‘li faol 

munosabatda bo‘lishiga, qanday oliy maqsadlarga xizmat qilishi 

bilan bevosita bog‘liqdir.  

Talabalar xorij tilini o‘rganishning afzalliklari ko‘p 

albatta, lekin shaxs xususiyatlari qay darajada o‘zgarib boradi-

degan savolga shunday javob beramiz. Talaba shaxs o‘zga tillarni 

o‘zlashtirish jarayonida boshqa ko‘nikmalarni o‘rganish tezligini 

oshirib boradi. Insonlarni yaxshiroq tinglashga harakat qiladi, 

diqqat- e’tibori kuchayadi, o‘ziga ishonchi ortadi, ona tilini 

yaxshilashga harakat qiladi hamda ijodkorligingizni oshiradi. 

Psixolog olimlar tomonidan olib borilgan tadqiqotlar 

shuni tasdiqladiki, tillarni o‘rganish miyaning eng murakkab, “ijro 

etuvchi” funksiyalari uchun javob beradigan sohalarini 

rivojlantiradi. Bular, masalan, turli vazifalarni almashtirish, 

rejalashtirish, fikr yuritish, muammolarni hal qilish, axborotni 

filtrlash kabi jarayonlar asoslab o‘tilmoqda. Shu jumladan, chet 

tilini o‘rganish inson xotira va tafakkurni rivojlantiradi, insonning 

ichki dunyosini boyib borishini ta’minlaydi, ona tilining milliy 

madaniyati va xususiyatlarini yaxshiroq tushunishga yordam 

beradi hamda stereotiplar yo‘q qiladi degan ilmiy fikrlarni ilgari 

suradi. 

G.A.Guseinovaning “Xorijiy tilni o‘rganish uchun 

psixologik shartlar” ilmiy maqolasida zamonaviy dunyoda chet 

tillari tobora muhim ahamiyat kasb etishi, ularni o‘rganish 

madaniyatlararo muloqotni muvaffaqiyatli amalga oshirishning 

asosiy shartlaridan biriga aylanib borishi va lingvistik o‘ziga 

xoslikni shakllantirish vositasi sifatida ishlaydi deb ta’kidlab 

o‘tgan. Xorijiy tillarini o‘rganish jarayoni va uning 

samaradorligini oshirish uchun tegishli shart-sharoitlar shaxsning 

psixologik xususiyatlari katta ta’sir ko‘rsatadi [4]. 

E.P.Ilin ingliz tilini o‘rganishga oid ilmiy tadqiqotlarida, 

xorijiy tillarini o‘rganish nafaqat o‘qituvchi faoliyatining uslubi 

va mazmuniga bog‘liq, balki talabalarining shaxsiy psixologik 

xususiyatlariga, shuningdek ularni o‘rganish jarayoniga ta’sir 

qiluvchi ijtimoiy-psixologik omillarga ham bog‘liq - degan ilmiy 

fikrlarini berib o‘tgan.  

I.A.Zimnaya o‘z tadqiqotida “...Chet tilini o‘qitishga 

shaxsiy-faollik yondashuvi kitobida muhokama qilingan, 

shubhasiz, bugungi kunda chet tilini o‘qitish psixologiyasining 

asosini tashkil etuvchi asosiy muammolarni tanlashni ham 

belgilab berdi”. 

Ta’lim muassasalarida talaba yoshlarga ingliz tilini 

o‘qitishning asosiy maqsadi chet tilida muloqot qilishga 

tayyorlashdir. Pedagoglar talaba yoshlarni har tomonlama xorij 

tillarni o‘zlashtirishga yordam qiladi, shu bilan birga talabalarda 

psixologik o‘ziga xoslik rivojlanib borishiga ham imkon 

yaratiladi. Ta’lim jarayonida ingliz tilini o‘rganayotgan 

talabalarda o‘qitish metodikasida quyidagi kommunikativ 

kompetensiyaning quyidagi tarkibiy qismlari ajratiladi:  

Lingvistik kompetensiya: matn grammatik qoidalardan 

foydalangan holda mazmunli bayon qilish uchun birlashtirilgan 

leksik birliklardan iborat (masalan, matndan yangi so‘zlarni 

yozish, lug‘at tuzish matn uchun); 

Muloqot holati va muloqot ishtirokchilarining ijtimoiy 

rollariga qarab adekvat lingvistik shakl va vositalardan 

foydalanish qobiliyatini aks ettiruvchi sotsiolingvistik 

kompetensiya (masalan, yangi so‘zlar bilan iboralar yoki jumlalar 

yaratish, ma’nosiga mos keladigan so‘zlarni kiritish); 

Diskursiv kompetensiya, ya’ni yaxlit, izchil va mantiqiy 

bayonotlarni tushunish va qurish qobiliyati (masalan, muammoli 

masalalar bo‘yicha o‘z fikringizni bildirish, qisqa xabarlar berish); 

Xulosa. Strategik kompetensiya, ya’ni muloqat amalga 

oshmasa, qo‘llaniladigan og‘zaki va og‘zaki bo‘lmagan vositalar. 

Ijtimoiy-madaniy kompetensiya, ya’ni ona tilida 

so‘zlashuvchilarning madaniy xususiyatlarini, ularning odatlari, 

an’analari, xulq-atvor me’yorlarini bilish, ularni tushunish va 

muloqot jarayonida foydalanish qobiliyati; 

Ijtimoiy kompetensiya: boshqalar bilan muloqot qilish, 

talabalar muammo bo‘yicha o‘z fikrlarini bildirishdan 

qo‘rqmasliklari uchun qulay muhit yaratish qobiliyati. 

